
ՀԻՄՆԱՎՈՐՈՒՄ

 «ՍԼՈՆ-ՖՈՒԴ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆՆ ԱՌԱՆՑ ՄՐՑՈՒՅԹԻ ԿԱՌՈՒՑԱՊԱՏՄԱՆ ԻՐԱՎՈՒՆՔՈՎ ՀՈՂԱՄԱՍ ՏՐԱՄԱԴՐԵԼՈՒ ՄԱՍԻՆ
 
1. Նախագծի ընդունման անհրաժեշտությունը.
 «Սլոն-ֆուդ» սահմանափակ պատասխանատվությամբ ընկերությունը Երևանի քաղաքապետարան է ներկայացրել Երևանի Կոմիտասի պողոտայի հ.2/3 հասցեում գտնվող 5089.13 քմ մակերեսով հողամասում գտնվող այգու վերակառուցման (արդիականացման) առաջարկություն, նախատեսում է նոր ճեմուղիներ, նստարաներ, երեխաների խաղահրապարակ, հասարակական սանհանգուց, ամֆիթատրոն միջոցառումների համար, մարզահրապարակ, շատրվաներ, սրճարան, մանկական զարգացման կենտրոն:
Քննարկող հողամասը համաձայն անշարժ գույքի նկատմամբ իրավունքների պետական գրանցման հ.15052017-01-0188 վկայականի տվյալների հադիսանում է Երևան համայնքի սեփականությունը՝ բնակավայրերի նպատակային նշանակության և ընդհանուր օգտագործման գործառնական նշանակությամբ: 
[bookmark: _GoBack]Միաժամանակ նախագծով  առաջարկվում է քննարկվող հողամասից 220.0քմ  մակերեսով հատվածը Ընկերությանը տրամադրել կառուցապատման իրավունքով ժամանցի և մանկական զարգացման կենտրոն կառուցելուն նպատակով:
      
2 Ընթացիկ իրավիճակը, խնդիրները, Նախագծով առաջարկվող կարգավորումների նպատակը և բնույթը.
Երևանում առկա այգիներն ու պուրակները հիմանկանում կառուցվել են խորհրդային տարիներին և հետագա տարիների ընթացքում կորցրել են իրենց նախնական տեսքը և շատ դեպքերում վերածվել չորային, ոչ բուսածածկ գոտիների: 
Քննարկվող հատվածը ներկայումս գտնվում է անմխիթար վիճակում և բնակչության համար բարեկեցիկ միջավայր ստեղծելու համար անհրաժեշտություն կա խոշոր ներդրումների:
Ներկայումս նախատեսվում է իրականացնել այգու վերակառուցման (արդիականացման) նախագիծ, որը ենթադրում է կանաչ տարածքի վերականգնում՝ պահպանելով բոլոր առկա առողջ ծառատեսակները: Կանաչապատմնան նախագծով կտնկվեն նոր արժեքավոր եւ երիտասարդ ծառեր, որոնք տվյալ տարածքում կստեղծեն միկրոկլիմա եւ առանձնահատուկ տեսք կհաղորդեն: Ինչպես գոյություն ունեցող ծառերի՝ այդպես ել նորատունկ ծառերի եւ բուսատեսակների համար նախատեսված է նոր ոռոգման ցանց՝ կաթիլային համակարգով: Այգու կներդրվի լուսավորության նոր ժամանակակից համակարգ: Ամֆիթատրոնի հատվածում հնարավոր է լինելու անցկացնել միջոցառումներ:

3.Կարգավորման նպատակը և բնույթը
ՀՀ կառավարության կողմից համաձայնության դեպքում համայնքային սեփականություն հադիսացող հողամասի նկատմամբ ընկերությանը ուղղակի ձևով կտրամադրվի կառուցապատման իրավունք ժամանցի և մանկական զարգացման կենտրոն կառուցելուն նպատակով, միաժամանակ ընկերության կողմից կիրականացվի տրամադրվող հողամասին կից «Մերգելյանի» այգու վերակառուցման (արդիականացման) աշխատանքները, ինչպես նաև մասնավոր ներդրումների հաշվին կիրականացվի այգու կանաչ գոտիների, ոռոգման ցանցի, ճեմուղիների, լուսավորության համակարգի պահպանումը, ընթացիկ նորոգումը և շահագործումը: Երևան քաղաքի Արաբկիր վարչական շրջանը կունենա պուրակ, որը կդառնա յուրահատուկ վայր բնակչության և զբոսաշրջիկների համար:
   
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Երևանի քաղաքապետարանի աշխատակազմի կողմից:
    
5.	Այլ տեղեկություններ
Երևանի քաղաքապետարանում տեղի է ունեցել «Սլոն-ֆուդ» սահմանափակ պատասխանատվությամբ ընկերությանը կողմից ներկայացված առաջարկի շուրջ քննարկումներ, որին մասնակցել են Երևանի քաղաքապետարանի աշխատակազմի ներկայացուցիչները: 
   
6. Ակնկալվող արդյունքը

«Սլոն-Ֆուդ» սահմանափակ պատասխանատվությամբ ընկերության կողմից ներկայացված առաջարկի իրականացման արդյունքում Երևանում կվերակառուցվի  «Մերգելյանի այգին», 5089.13 քմ մակերեսով հողամասում կկազմակերպվի պուրակ, նոր ճեմուղիներ, նստարաներ, երեխաների խաղահրապարակ, հասարակական սանհանգուցներ, ամֆիթատրոն միջոցառումների համար, մարզահրապարակ, շատրվաներ, սրճարան, մանկական զարգացման կենտրոն, ինչը այն կդառձնի յուրահատուկ վայր բնակչության և զբոսաշրջիկների համար:

7. Լրացուցիչ ֆինանսական միջոցների անհրաժեշտությունը, պետական և տեղական ինքնակառավարման մարմինների բյուջեներում եկամուտների և ծախսերի սպասվելիք փոփոխությունները.

Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում, պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային 
և/կամ այլ ռազմավարություններ».

     Նախագծի ընդունումը չի բխում  Կառավարության 2021-2026թթ. Ծրագրից:
Նախագծի կապը ռազմավարական փաստաթղթերի հետ բացակայում է:
                   











